
Kwartaal 1 Bykomende Kwartaal 1-toets  

AFDELING A 

VRAAG 1 

1.1 Vier opsies is voorsien as moontlike antwoorde op die volgende vraag. Kies die antwoord en skryf slegs 

die letter (A-D) langs die vraagnommer neer. 

 

1.1.1 Die beskikbaarheid van menslike vaardighede is ’n faktor wat die entrepreneur se ... beïnvloed. 

 A keuse van besigheidsidee 

 B keuse van produk 

 C produksiekoste  

 D prysstrategie 

1.1.2 ŉ ... is ŉ plan wat die entrepreneur help om moontlike swakhede en sterk punte van die besigheidsidee te 

identifiseer. 

 A produkspesifikasie 

 B bemarkingsplan 

 C finansiële haalbaarheidstudie 

 D besigheidsplan 

1.1.3 ŉ Gedetailleerde, geskrewe beskrywing van die item wat gewig, grootte, hoe dit lyk, materiaal wat in die 
vervaardiging gebruik word, hoe dit gemaak word, ensovoorts, insluit, word ŉ ... genoem. 

 A bemarkingstrategie  

 B ‘p’ vir produk in die bemarkingsmengsel 

 C produkspesifikasie 

 D produkstrategie 

1.1.4 1. ’n Bekende ontwerper maak en ontwerp ’n hemp spesiaal vir jou. Dit kan geklassifiseer word as  

 A ŉ gier 

 B ŉ klassieke item 

 C haute couture 

 D heersende mode 

1.1.5  ŉ Voorbeeld van ‘n kledingstuk wat klassieke mode verteenwoordig 

 A miniromp 

 B blou denim-jeans 

 C krale-juwele 

 D groot handsakke met metaalafwerking 

(5 punte) 

1.2 Gee een term vir elk van die volgende: 

1.2.1 Klere wat die styl van ŉ vorige era namaak. 
1.2.2 ŉ Dokument wat deur ŉ maatskappy opgetrek word om die soort klere wat deur werknemers gedra moet 

word, te spesifiseer. 

1.2.3 ŉ Plan wat al die geld beskryf wat nodig is om ŉ besigheid te begin. 
1.2.4 ŉ Plan wat die doelwitte beskryf vir die stel van ŉ spesifieke verkoopsprys. 
1.2.5 ŉ Plan wat verseker dat die regte produk verkoop word aan die regte mense, teen die regte prys, op die 

regte plek. 

AFDELING B 

VRAAG 2:  ENTREPRENEURSKAP 

Shameema het ŉ besigheidsidee wat sy wil uitbou. Sy het marknavorsing gedoen en ŉ besigheidsplan 
saamgestel. Sy het ŉ bemarkingstrategie ingesluit, sowel as ŉ finansiële haalbaarheidstudie, en besluit om ŉ 
vennootskap met haar suster, Tanuka, te sluit. Sy en Tanuka het ŉ produkspesifikasiedokument opstel wat 
presies beskryf hoe die produk gemaak sal word en hoe dit sal lyk. Hulle het ŉ etiket en verpakking ontwerp wat 
herwonne produkte gebruik. Tanuka het rekeningkunde studeer en sal die prysvasstelling, kostes en verkope 

beheer. Shameema het die vaardighede om die produk te maak en die personeel op te lei om hulle by te staan. 

Sy sal verantwoordelik wees vir die gehaltebeheer van grondstowwe en die voltooide artikel. Brian is ŉ 
gekwalifiseerde motorwerktuigkundige en is moeg daarvan om al die werk te doen sodat sy baas kan ryk word. 

Hy dink daaraan om sy werk te los en sy eie motorfietsherstel-besigheid te begin met die pensioen wat hy by sy 

huidige werk sal kry. Brian sê hy sal twee assistente in diens neem. Hy weet dat Quickbooks ŉ gerekenariseerde 
boekhoupakket is wat goedkoop is om aan te skaf en maklik is om te gebruik. Hy is oortuig al sy kliënte sal hom 

volg. 

2.1 Lys DRIE belangrike navorsingsplanne wat ŉ mens moet voltooi voordat hy of sy ŉ besigheid begin, om 

seker te maak dit sal suksesvol wees.     (3) 

2.2 Verduidelik die belangrikheid van verpakking vir die verbruiker en die besigheid.     (8) 

2.3 Verduidelik waarom ŉ finansiële haalbaarheidstudie belangrik is vir beide hierdie besighede.  (5) 

2.4 Analiseer en bespreek die volhoubare winsgewendheid van elkeen van die bogenoemde besighede. (10) 

[26] 

VRAAG 3:  KLEDING 

 
 

3.1 Verduidelik waarom die broek en/of die T-hemp wat deur een van die jongmense gedra word, sowel 

klassieke mode en retrospektiewe mode verteenwoordig. Sluit verduidelikings in van die twee terme 

‘klassiek’ en ‘retrospektief’ in jou antwoord.    (7) 

3.2 Die rok wat deur die meisie links gedra word is ‘n voorbeeld van ‘n gier. Dit sal in die mode wees vir 
hierdie somer (slegs sowat 12 weke). Teken die modesiklus vir die rok. Sluit ‘n opskrif in en toon die 
hoeveelheid weke wat dit in die mode sal wees op jou grafiek.    (7) 

     [14] 

Groottotaal: 55 punte 

Kwartaal 1 Bykomende Kwartaal 1-eksamenmemorandum 

AFDELING A 

VRAAG 1 

1.1.1 B – Keuse van produk 

1.1.2 D  Besigheidsplan 

1.1.3 C  Produkspesifikasie 

1.1.4 C – Haute couture  

1.1.5 B – Blou denim-jeans           (5) 

1.2.1 Retrospektiewe mode 

1.2.2 Kleredrag-beleid  

1.2.3 Finansiële haalbaarheidstudie 

1.2.4 Prysvasstellingstrategie 

1.2.5 Bemarkingstrategie           (5) 

               [10] 

AFDELING B 

VRAAG 2 

2.1 Besigheidsplan, produkspesifikasie, bemarkingsplan, finansiële haalbaarheidsplan 

      (3 × 1) 

2. 2 Verpakking is belangrik vir ŉ besigheid omdat dit: 
- die produk teen beskadiging tydens vervoer en opberging beskerm  

- kan  dien as ŉ stille verkoopsman op die winkelrak  

- Verpakking is belangrik vir ‘n verbruiker omdat: 
- die produk en vervaardiger maklik kan identifiseer  

- dit ŉ produk identifiseer wat hulle uit ondervinding weet konsekwente gehalte het  

- dit die verkoopsproses vinniger maak aangesien die produk maklik herkenbaar is.    (8) 

2.3 ŉ Finansiële haalbaarheidstudie is belangrik, aangesien dit: 
- die aanvangskapitaal bereken wat nodig is vir ŉ besigheid  

- uitwerk presies wat die produk of diens sal kos  

- help om ŉ mark te kies wat die koste sal dek en steeds ŉ wins sal laat  

- die koste identifiseer wat te hoog is en gesny moet word, soos vaste koste of bokoste  

- die minimum aantal produkte bereken wat gemaak en verkoop moet word sodat ŉ wins gemaak  
word.               (5) 

2.4 Shameema en Tanuka het ‘n volhoubare en winsgewende besigheid omdat hulle  

- ŉ produkspesifikasie opgestel het om te verseker dat hul gehalte en produk konsekwent is 

- marknavorsing gedoen het om hul teikenmark te identifiseer  

- ŉ finansiële haalbaarheidstudie gedoen het om te verseker dat hulle voldoende geld het om hul  
besigheid aan die gang te sit en te onderhou  

- spesifieke rolle vir elk van die vennote geïdentifiseer het sodat die besigheid effektief bestuur word  

- die belangrikheid van koste en beheer oor finansies geïdentifiseer het.    (maks 5) 

 Brian sal nie ŉ volhoubare besigheid hê nie.  Hy ... 

- het geen ondervinding van die bestuur van ŉ besigheid nie  

- gebruik emosie eerder as navorsing om ŉ besigheid te begin  

- het aangeneem sy kliënte sal hom volg sonder om navorsing te doen oor wie sy teikenmark sal wees  

- het geen navorsing gedoen oor die hoeveelheid geld wat hy nodig het om sy besigheid aan die gang  

te sit en te onderhou nie.  

- het nie genoeg navorsing gedoen oor wat die boekhouprogram Quickbooks kan doen en hoe dit hom  

sal help om sy geld te bestuur nie  

- het nie navorsing gedoen oor die vaardighede wat sy assistente sal benodig en hoeveel dit hom sal  

kos nie  

- het nie ‘n bemarkingsplan, besigheidsplan of finansiële haalbaarheidstudie gedoen om te sien of sy  
idee suksesvol sal wees nie            (maks 5) 

 

VRAAG 3 

3.1 Albei  is klassiek – gekenmerk deur eenvoud,  duur vir baie seisoene  die styl/materiaal  bly 

gewild oor ‘n lang tydperk.  Die noupyp-jeans met gate is ‘n voorbeeld van retrospektiewe mode  

boots die styl na van ŉ vorige era/dit wat voorheen in die mode was     (7) 

3.2 Opskrif  X-as  Y-as  12 weke getoon  piek tussen 5 en 7 weke  skerp groei  en afname.  

              (7) 

[14] 

Totaal: 55 punte 

 


